
Организмнің ылғал жоғалтуын төмендетеді. Қайнатпа, тұнбаларын дизентерияда, 
жұтқыншақ ауруларында, ангинада, құлақтың қабынуында пайдаланады. Тамырынан 
жасалынған тұнба геморройда, кесілген жараларды жууда қолданады. 

Осы жоғарыда айтылған емдік қасиеттерін негізінен жантақтың құрамындағы 
кездесетін иілік заттар, флавоноидтар, органикалық қышқылдар, аскорбин қышқылы сияқты 
биологиялық активті заттардың болуымен түсіндіруге болады.  

Осы жұмыстың нəтижесіне орай, биологиялық активті заттардың жинақталуына өсу 
ортасының, ауа – райы ерекшелігінің, жинау мерзімінің, қоршаған ортаның əсерінің бар 
екеніне көз жеткізуге болады. 

Қорыта айтқанда, дəрілік өсімдіктерді сақтықпен жинап, сауатты пайдалана білу 
қажет. 

Дəріні дайындау жəне қолдану тəсілі. 20 грамм шөпті 1 стакан қайнап тұрған суға 
салып, 20 минут тұндырып қояды, сонан соң сүзіп алып, 4 – 5 қасықтан күніне 3 рет ішеді. 
Бүйрекке тас байланғанда, құм пайда болғанда, жүректің қызметі нашарлап, денені ісік 
шалғанда жоғарыда айтылған тұнбадан 1 қасықтан күніне 3 рет ішеді.  

Практикалық маңызы – ұсынылып отырған зерттеу əдістемесін жоғарғы оқу 
орындарындағы шəкірттер мен мектеп мұғалімдері оқушылардың ғылыми-зерттеу 
жұмыстарын ұйымдастыру кезінде пайдалануға болатындығы. 

ҚЫЗЫЛ МИЯНЫҢ (GLYCYRRHIZE GLАBRА L) ЖЕРҮСТІ БӨЛІГІ МЕН 
ТАМЫРЫНДАҒЫ БИОЛОГИЯЛЫҚ БЕЛСЕНДІ ЗАТТАРДЫҢ МӨЛШЕРІН 

ЗЕРТТЕУ 
 

Абдыкаликова К.А., х.ғ.к., доцент 
Молдашова А.А., химия, 4 курс 

 
Жер бетінде өсіп тұрған өсімдіктердің барлығын өсімдік жамылғысы немесе флора 

дейміз. Қазіргі таңда Қазақстанда алты мыңнан астам өсімдік түрі кездеседі. Олар бір бірінен 
көбею ерекшелігімен, өмір сүру ұзақтығымен, құрылысымен, пішінімен жəне тағы басқа да 
ерекшеліктерімен ажыратылады. 

Ерте заманнан бері адамдар аурудың алдын алу жəне емдеу үшін табиғаттың 
байлығын қолдануда. 

Ежелгі Египетте, Үндістанда, Қытайда, Грекияда жəне тағы басқа елдердің емшілері 
мен ғалымдары дəрілік өсімдіктердің емдік  қасиетін зерттеп білген. 

Тақырыптың өзектілігі. Табиғаттан алынған дəрілік өсімдіктерге қазіргі уақытта 
қатты көңіл бөлінуде жəне сұраныс артуда. Оларға деген сұраныстың артуының басты себебі 
- олардың біріншіден табиғи, ал екіншіден адам ағзасына кері əсерінің аз болуынан. 

Бұл мақалада халық медицинасында кеңінен қолданылатын, Қазақстанда кеңінен 
таралған қызыл (жалаң) мияның химиялық құрамындағы кейбір биологиялық заттардың 
мөлшеріне əсер етуші кейбір факторлардың əсерін зерттеу нəтижелері ұсынылып отыр. 

Қызыл мияның Қызылорда обылысы аймағынан дайындалған жəне дəріханалық 
сынамалары зерттелген. 

Барлық сынамалар да 2016 жылдың тамыз-қыркүйек айларында əдебиеттерде белгілі 
əдістеме бойынша жиналған.  

Қызыл (жалаң) мия (Glycyrrhize glаbrа L). Солодка голоя. Fаbаceаe Lindl. Бұршақтар 
тұқымдасы. Семейство бабовые.  

 

 
 

Сурет 1 - Қызыл (жалаң) мия 
 

Қызыл мия (солодка) өсімдігінің сипаты. Биіктігі 30-80 (150 см) жететін тамыр 
жүйесі күшті дамыған көпжылдық шөптесін мезоксерофит. Тамырсабағы жуан, көпбасты, 
сүректенген, одан бір тік топыраққа 5 метрге дейін енетін қарапайым, аз тармақталған тамыр 
жəне көлденең 5-30 ұзындығы 1-2 метр, көп ярусты болып əртүрлі тереңдікте орнласқан (30-
50 см.) столондар кетеді. Тамырсабақ жəне тамырлардың сырт көрінісі қоңыр, сындырғанда 
сарғыш. Сабақтары бірнешеу, олар тік орналасқан, қарапайым немесе аз бұтақтанған қысқа 
мамық түктенген. Жапырақтары жұмсақ, қысқа түкті сағақты 3-10 жұптан орналасқан, пішіні 
жұмыртқа, эллипс немесе ланцет пішінді, астыңғы беті жабысқақ қара май заттарын 
шығарады. 

Өсімдік химиялық қрамы жағынан күрделі жүйе. Өсімдіктің фармакологиялық əсері 
сол нақты өсімдіктің нақты химиялық құрамына тікелей байланысты. 

Əдеби мəліметтер бойынша химиялық құрамында көптегенпайдалы заттар бар. Яғни, 
тамырларында жəне тамырсабағында сапониндер (23%)-глицирризин жəне глицирритин 
қышқылының көптеген туындылары; 30-ға жуық флавоноидтар (изокверцитрин, кверцистин, 
кемпферол жəне т.б.) моно жəне дисахаридтер (20%), крахмал (34%), шайырлар (40%), ащы 
заттар (4%), фенолкарбон қышқылдары (салицил, номов) жəне олардың туындылары 
(ацетилсалицил қышқылы); кумариндер (2,6%), илік заттар (14%), алколоидтар, эфир 
майлары (0,003%), органикалық қышқылдар 4,6 % (шарап, лимон, алма, малеин жəне фумар), 
жер үстіндегі бөлігі құрамында сапониндер, иілік заттар, флавоноидтар, эфир майы, қанттар, 
пигменттер жəне тағы басқа заттар болады. 

Тамырсабағында жəне тамырында: күлдер (зола) 7,88%; макроэлементтер (мг/г): K-
14.50, Cа-11.50, Mn-2.40, Fe-0.70, микроэлементтер (КБН): Mg-0.15, Cu-0.31, Zn-0.33, Cr-0.07, 
Аl-0.53, Bа-0.42, V-0.28, Se-12.14, Ni-0.63, Sz-1.01, Pb-0.03, B-54.80 мкг/г болатындығы 
анықталған. [1,2] 

Жұмыс барысында қызыл (жалаң) мия өсімдігінің жер үсті бөлігі мен тамырының 
құамындағы органикалық қышқылдардың, С дəруменінің (аскорбин қышқылының), илік 
заттардың, флавоноидтардың, сапониндердің сандық жəне сапалық мөлшерлері əдебиетте 
белгілі тəсілдермен анықталды. [3,4] 

Органикалық қышқылдар алкалиметрия əдісімен анықталды. Нəтижесі төмендегі кесте 
мен диаграммада келтірілген. 

Кесте 1 - Органикалық қышқылдардың мөлшері, м-экв 
 
№ Өсу ортасы Органикалық қышқылдардың 

мөлшері, м-экв 
1 Шымкент (дəріханалық) 0,53 
2 Қызылорда облысы Қармақшы ауданы тамыры 0,50 
3 Қызылорда облысы Қармақшы ауданы жер үсті бөлігі 0,15 
4 Байқоңыр (жол бойынан) тамыры 0,40 
5 Байқоңыр (жол бойынан) жер үсті бөлігі 0,13 

 
Зерттеу нəтижелері көрсеткеніндей тамырлардан дайындалған сынамалардың 

қышқылдылығы шамамен үш есе жоғары, ал жинау аймағына қарасақ, Байқоңырдан 
жиналған сынамалардың қышқылдылығы едəуір төмен. Бұдан органикалық қышқылдардың 
жинақталуына экологияның тікелей əсерін көруге болады. Яғни, қоршаған ортада 
жинақталатын қорғасын, тағы сол сияқты металл иондарының қышқылдармен ерімейтін 
тұздар түзілуімен түсіндіруге болады. 

 

 
Диаграмма 1 - Органикалық қышқылдардың мөлшері, м-экв 

 
Аскорбин қышқылын тотығу - тотықсыздану реакциясына негізделген иодотометрия 

əдісімен анықталды. 
С дəруменінің нəтижелері төмендегі кестеде жəне диаграммада көрсетілген. 
 

Кесте 2 - 100 г шикізаттағы С витаминінің мөлшері, мг 
 

№ Өсу ортасы С витаминінің мөлшері, мг 
1 Шымкент (дəріханалық) 5,5 
2 Қызылорда облысы Қармақшы ауданы тамыры 4,2 
3 Қызылорда облысы Қармақшы ауданы жер үсті бөлігі 3,96 
4 Байқоңыр (жол бойынан) тамыры 3,4 
5 Байқоңыр (жол бойынан) жер үсті бөлігі 2,64 

 

 
 

Диаграмма 2 - 2 г шикізаттағы С дəруменінің мөлшері, мг 

Алынған нəтижелер бойынша С витаминінің мөлшері дəріханалық сынамада жоғары 
болса, қалған екі жерден дайындалған сынамалардың екеуінің де тамырында аскорбин 
қышқылының көбірек жинақталатынын байқаймыз. 

Иілік заттар - полифенолды қосылыстарға жатады. Барлық өсімдікдіктерде 
гидролизденетін, конденсирленген немесе аралас иілік заттар болады.  

Теміраммоний ашудасы ерітіндісінің көмегімен қызыл мияның тамыры мен 
тамырсабағында конденсирленген иілік заттар анықталды. [3,4]  

Иілік заттар туралы алынған нəтижелер төмендегі кесте мен диаграммада көрсетілген. 
 

Кесте 3 - Иілік заттар мөлшері, % 
 

№ Өсу ортасы Иілік заттар мөлшері, % 
1 Шымкент (дəріханалық) 4,37 
2 Қызылорда облысы Қармақшы ауданы тамыры 3,64 
3 Қызылорда облысы Қармақшы ауданы жер үсті бөлігі 2,91 
4 Байқоңыр (жол бойынан) тамыры 3,64 
5 Байқоңыр (жол бойынан) жер үсті бөлігі 1,82 

 

 
Диаграмма 3 - Иілік заттар мөлшері, % 

 
Нəтиже көрсетіп тұрғанындай, Қызылорда облысы Қармақшы ауданы мен Байқоңыр 

қаласының жол бойынан дайындалған  сынамалардың құрамында анықталған иілік 
заттардың мөлшері тамырларында бірдей, ал жер үсті бөлігінде Байқоңыр жол бойынан 
дайындалған сынамада өте төмен екендігін көруге болады. Бұл нəтижелер де жоғарыда атап 
өткеніміздей биологиялық заттардың жинақталуына экологиялық ахуалдың əсерін 
дəлəлдейді. 

Мұндай айырмашылықты иілік заттардың металл иондарының əсерінен (Pb2+-
тетраэтил қорғасынның құрамындағы) тұнбаға түсетіндігімен түсіндіруге болады. Фенолды 
қосылыстар өсімдік мүшелерінде қоршаған ортаның қолайсыз жағдайларында көптеп 
жиналып, қорғаныс функциясын атқарады. Конденсирленген иілік заттардың қолайсыз 
жағдайлар əсерінен жиналуы түрдің тұрақтылығын қамтамасыз етеді.  Қызылорда 
облысының Қармақшы ауданынан жиналған сынаманың тамырындағы анықталған 
биологиялық заттардың барлығының да мөлшері дəріханалық сынамадағы мөлшеріне 
жақын. Дегенмен, биологиялық заттардың мөлшері əр аймақтың қоршаған ортасына тікелей 
тəуелді екенін аңғарамыз. 

Барлық сынамалардың спирттік фракцияларында Бриант реакциясының көмегімен 
флавоноидтардың бар екені дəлелденді. 

Сонымен қатар, көбіктену реакциясының көмегімен қызыл мия сынамаларында едəуір 
мөлшерде гликозидті сапониндердің бар екені де анықталды. 

Орта ғасырлардан бері қызыл мия тамыры барлық медициналық кітаптарда дəрілік 
заттар тізімінде көрсетілуінің тегін емес екендігіне көз жеткізіп отырмыз. 

Жалпы медицинада тамырын жəне тамырсабағын пайдаланады.[1,2] 
Жалпы қорытындылай келе, эксперимент нəтижелері көрсеткендей дəріханалық 

жəне экологиялық таза жерлерден жиналған сынамаларда негізгі биологиялық белсенді 
заттардың мөлшері тамырларында едəуір көп екені анықталды.  

Практикалық маңызы - ұсынылып отырған зерттеу əдістемесін студенттер жəне 
мектеп мұғалімдері мен оқушылардың ғылыми-зерттеу жұмыстарын ұйымдастыру кезінде 
пайдалануға болатындығы. 

ƏРТҮРЛІ ТАҒАМДЫҚ ӨНІМДЕРДІҢ ҚҰРАМЫНДАҒЫ ТЕМІРДІҢ МӨЛШЕРІН 
ЗЕРТТЕУ 

 
Жұмағалиева Б.М., х.ғ.к., доцент 
Райымқұлова М. Қ., Химия, 4 курс 

 
Əртүрлі тағамдық өнімдердің ішіндегі күнделікті көп қолданылатыны дəнді дақылдар, 

нан өнімдері. Сонымен қатар құрамында темірдің мөлшері көп болып есептелетін 
қарақұмық. Осыған орай осы көрсетілген дақылдар мен нан құрамындағы темірдің мөлшерін 
зерттеу - осы ғылыми жұмыстың негізгі мақсаты. 

Бұл тағамдық өнімдердің құрамындағы темірдің мөлшерін анықтау екі валентті темір 
ионының ортофенантролинмен қызыл түсті комплексті қосылыс түсуіне негізделген. 

 

 
 
 
Əрі қарай осы қызыл түсті комплекстің қосылысы фотоэлектроколориметрлік əдіспен 

КФК-3 құрылғысында оптикалық тығыздығы өлшеу арқылы анықталды. 
Фотоэлектроколориметрлік əдістің теориялық негізін Бугер-Ламберт - Бер салған [1]. 
Оптикалық тығыздық: 

CD ; 
мұндағы: λ – белгілі бір λ - толқын ұзындығындағы жұтудың молярлық коэффициенті, С - 
концентрация,  - ерітінді қалыңдығы (кювета ені). 

Қажетті құрал-жабдықтар мен реактивтер: 
1. Нормативтік-техникалық құжаттарға сəйкесті фотоэлектроколориметр КФК - 3, 

толқын ұзындығы λmax = (490 ± 10) нм. 

о – фенантролин қызыл түсті комплекс 


